
၂၄၂ နှစ်မြောက် အမေရိကန်လွတ်လပ်ရေးနေ့အခမ်းအနားမှ 
အမေရိကန်သံအမတ်ကြီး စကော့မာစီယယ်လ်၏ အဖွင့်အမှာစကား 

၂၀၁၈ ခုနှစ်၊ ဇွန်လ ၂၈ ရက် 
 

 ဂုဏ်ထူးဆောင်ဧည့်သည်တော် ၀န်ကြီးနှင့်တကွ အခြားသောဝန်ကြီးများ၊ လွှတ်တော်ကိုယ်စားလှယ်များ၊ 
သံအမတ်ကြီးများနှင့် သံတမန်ဧည့်သည်တော်များ၊ ဂုဏ်သရေရှိဧည့်ပရိသတ် များနှင့် မိတ်ဆွေများခင်ဗျာ - ယနေ့ည 
ကျင်းပပြုလုပ်တဲ့ ကျွန်တော်တို့နိုင်ငံ တိုင်းပြည်တစ်ခုအဖြစ်မွေးဖွားခြင်း ၂၄၂နှစ်ပြည့်နဲ့ အမေရိကန်-မြန်မာ ဆက်ဆံရေး 
၇၁နှစ်ပြည့် အထိမ်းအမှတ်အခမ်းအနားသို့ ကြွရောက်ချီးမြှင့်ပေးကြတဲ့အတွက် ကျေးဇူးအထူးတင်ရှိပါတယ်။ 
 ကျွန်တော်တို့ရဲ့ လွတ်လပ်ရေးကြေညာစာတမ်းမှာ အလေးအမြတ်ထားထည့်သွင်းထားသော၊ ဖွဲ့စည်းပုံ 
အခြေခံဥပဒေမှာ ပါရှိသော၊ ကျွန်တေ်ာတို့နိုင်ငံရဲ့ မျိုးဗီဇအမှန်ဖြစ်သောအရာကတော့ လွတ်လပ်ခြင်းကို ယုံကြည်ခြင်းပဲ 
ဖြစ်တဲ့အားလျော်စွာ သောမတ်စ်ဂျက်ဖာဆန်က “လူသားအားလုံး အတွက် သေချာပြီး သီးသန့်ခွဲခြားခြင်းမရှိစေသော 
အခွင့်အရေးများ”လို့ ရေးသားဖော်ပြခဲ့ပါတယ်။ ကျွန်တော်တို့ရဲ့ ဦးတည်မျှော်မှန်းချက်ကတော့ လွတ်လပ်ခြင်းနှင့် 
တန်းတူအခွင့်အရေးရရှိသော နိုင်ငံတစ်နိုင်ငံအဖြစ် အစဉ်ရပ်တည်သွားနိုင်ရေးပဲဖြစ်ပါတယ်။ တစ်ခါတရံမှာ ကျွန်တော် 
တို့ ရုန်းကန်ရတဲ့ အခိုက်အတံ့တွေရှိသလို တစ်ခါတရံမှာ ကျွန်တော်တို့ မြင့်မားတဲ့ရည်ရွယ်ချက်ပန်းတိုင်ကို အရောက် 
မလှမ်းနိုင်တဲ့ အချိန်ကာလတွေလည်းရှိပေမယ့်အဆိုပါဦးတည်ချက်တွေကတော့ ကျွန်တော်တို့ နိုင်ငံတစ်နိုင်ငံအဖြစ် 
တည်ရှိနေခြင်းရဲ့ အခြေခံအကျဆုံးအရာတွေပဲဖြစ်ပါတယ်။ 
 လွတ်လပ်မှုနှင့် အခြေခံလူ့အခွင့်အရေးများဟာ လူသားအားလုံးရဲ့စိတ်လိုလားချက်ဆန္ဒဆိုတာကို သိထား 
တဲ့အတွက် ကမ္ဘာတလွှားမှာ လွတ်လပ်ခြင်းနှင့်လူ့ဂုဏ်သိက္ခာအရေး ရှေ့တန်းက ဦးဆောင်နေသူတွေကို ကျွန်တော်တို့ 
က ကာလရှည်ကြာပံ့ပိုးကူညီလက်တွလဲုပ်ဆောင်ခဲ့ပါတယ်။ အဒဲီလို ကြိုးပမ်းမှုတွေလုပ်နေတယ်ဆိုတာကို မြန်မာနိုင်ငံ 
ထက် ပိုပြီး မှန်ကန်စွာလက်တွေ့ပြနိုင်တဲ့နေရာ မရှိပါဘူး။ မြန်မာနိုင်ငံမှာ လွတ်လပ်ခြင်းနှင့် ဒီမိုကရေစီအရေးအတွက် 
အင်မတန်ကြီးမားတဲ့ စွန့်လွှတ်အနစ်နာခံမှုတွေနဲ့ စိတ်နှစ်မြှုပ်ကြိုးစားပြီး သတ္တိရှိရှိရပ်တည်ခဲ့ကြသူတွေကို အမေရိကန် 
နိုင်ငံသားတွေက ဆယ်စုနှစ်များစွာချီပြီး မြတ်နိုး လေးစား တန်ဖိုးထား ကူညီလက်တွဲ ထောက်ခံခဲ့ကြတာပဲဖြစ်ပါတယ်။ 
 မကြာသေးမီနှစ်များအတွင်းကစလို့ ဖြစ်ထွန်းခဲ့တဲ့ မြန်မာနိုင်ငံသားတွေရဲ့ ရှေ့ရောက်အောင် ကြိုးပမ်း 
လုပ်ဆောင်နိုင်ခဲ့မှုတွေအပေါ် အမေရိကန်ပြည်သူတွေက နွေးထွေးစွာကြိုဆိုပြီး သောင်းသောင်းဖြဖြ အားပေးခဲ့ကြ 
ပါတယ်။ ဒီလိုဖြစ်ပေါ်တိုးတက်မှုတွေဆိုတာ လွယ်လွယ်ကူကူရလာတာမဟုတ်ဘဲ နာကျင်စရာ နောက်ပြန်ဆွဲနှောင့်နှေး 
မှုတွေရှိခဲ့သလို ရှေ့ဆက်ပြီး ခရီးဆုံးရောက်အောင် အဝေးကြီးဆက်သွားရဦးမယ်ဆိုတာ ကျွန်တော်တို့နားလည်ထားပါ 
တယ်။ များစွာလဲ စာနာမိပါတယ်။ အကြောင်းကတော့ ကျွန်တော်တို့ကိုယ်တိုင် ဖြတ်သန်းခဲ့တဲ့ ခရီးလမ်းကြောင်း 
တစ်လျှောက်မှာလဲပဲ ရှေ့ခရီးရောက်ခြင်းနဲ့ နောက်ပြန်ဆွဲနှောင့်နှေးခြင်းများကို အတွေ့အကြုံရှိထားဖူးခဲ့လို့ပါပဲ။ 
 မိတ်ဆွေတို့ရဲ့နိုင်ငံမှာ ဒီလိုအံ့အားသင့်ဖွယ် ထူးခြားတဲ့နိုင်ငံထဲမှာနေထိုင်ကြသူ အားလုံးအတွက် 
လွတ်လပ်မှုပိုမိုရရှိရေး၊ ဒီမိုကရေစီရေး၊ ငြိမ်းချမ်းရေး၊ ဖွံ့ဖြိုးတိုးတက်ကြွယ်ဝရေးတို့ကို မနေမနား သတ္တိအပြည့် ကြိုးစား 
နေသူတွေနဲ့ ကျွန်တော်တို့ တွေ့ဆုံထိတွေ့မှုတွေပြုလုပ်ပါတယ်။ ဒီပုဂ္ဂိုလ်တွေကပဲ ကျွန်တော်တို့ကို စိတ်ခွန်အားတွေ 
ပေးသလို အမေရိကန်ပြည်သူတွေရဲ့ လေးစားမြတ်နိုးမှုနဲ့ ထောက်ခံမှု တွေကို ဆက်လက် ရနေဦးမှာလဲပဲဖြစ်ပါတယ်။ 
 ပြီးခဲ့တဲ့တစ်နှစ်တာဟာ နေရာကဏ္ဍအတော်များများမှာ စိန်ခေါ်မှုတွေများပြားခဲ့ပါတယ်။ ဒါပေမယ့် ဒါတွေ 
အားလုံးကြားကပဲ ကျွန်တော်တို့တွေဟာ မရပ်မနား ကြိုးစားအားထုတ်ပြီး အမေရိကန်နဲ့ မြန်မာပြည်သူတွေကြားမှာ 
ရှိထားတဲ့ဆက်နွယ်မှုတွေ ဆက်လက်တည်ဆောက်ပြီး အားကောင်းခိုင်မာအောင် လုပ်ဆောင်နေကြပါတယ်။ ဒီညမှာ 
ဆိုရင် ကျွန်တော်တို့ရဲ့ နိုင်ငံတည်ထောင်မှု ၂၄၂ နှစ်ပြည့်အထိမ်းအမှတ်နဲ့ နှစ်နိုင်ငံအကြား သံတမန်ဆက်ဆံရေး 
တည်ထောင်မှု ၇၁ နှစ်ပြည့် အထိမ်းအမှတ်တွေကို ဂုဏ်ပြုကျင်းပတဲ့အခမ်းအနားဖြစ်လို့ ကျွန်တော်တို့နှစ်နိုင်ငံပြည်သူ 
များကြားက တမူထူးတဲ့ဆက်နွှယ်မှုများကိုလဲ တစ်ပါထဲ ဂုဏ်ပြုဆင်နွှဲကြရမှာလဲဖြစ်ပါတယ်။ အားလုံးကို ကျေးဇူး 
တင်ပါတယ်။ 


